
161.




Tanno la Dea spaparanzaje le penne.
E fà n’arco pe l’aria, e se ne saglie:
Canosciuta la Dea, chiù non se tenne
Chella perfeda razza de canaglie:
Strillano fuoco, fuoco, e ogn’una attenne
A carriare sarcenelle, e paglie:
E spogliaro l’autare de le frasche,
E chi fuoco pigliaje, chi piezze d’asche,

Se devora la shiamma cannaruta
E li vanche, e li rimme, e quanto nc’era.
Amelio co nà facce sbagottuta
Corre, e porta la nova de carrera.
E strilanno diceva, ajuta, ajuta,
O granne Anea, ca s’arde ogne galera;
E tutte se n’accorzero vedenno
Lo fummo, e fuoco, che già jea saglienno.





163.





Lassa la cravaccata pe potere
Dare quacche remmedio a sta desdetta,
Ascanio, e a tutta vriglia a le galere
Corre, comme corresse la staffetta.
Ne lo siò mastro lo potea tenere,
Che gridava dereto; aspetta, aspetta;
Vuoi, che a botte de zuoccole, e chianielle
Te scafacciano, ne? ste femmenelle?





164.





A le femmene strilla Afcaniuzzo,
Che furie de diaschece sò chesse?
Vui l’haverrite a chiagnere a segliuzzo:
Eilà fermate, eilà, facce de sguesse.
Vui non ’tenite manco no menuzzo
De sinno: ò brave, ò brave sordatesse;
Che? le galere greche assassinate?
Vui le speranze vostre ’ncenniate.

